
Top Four na Paraan Upang Manatiling Presko Ngayong Tag-init 
Gusto namin ang panahon ng tag-init sa Seattle, ngunit naghahanap din kami ng mga paraan upang maging 
presko dahil sa paminsan-minsang heatwave. Ito ang ilang mga tip mula sa U.S. Department of Energy 
(Kagawaran ng Enerhiya ng Estados Unidos)* kung paano manatiling presko at magtipid ng kuryente nang hindi 
nag-uubos ng pera! 
 
Kapag lumamig ang temperatura sa gabi, buksan ang mga bintana at patayin ang cooling system. Mainam na 
panahon din ang madaling araw upang papasukin ang malamig na hangin sa loob ng bahay. 
 
Gumamit ng mga bentilador kapag nasa loob ng kwarto upang makagawa ng "wind chill effect" sa iyong balat. 
 
Magplano ng mga pagkain na kinakailangan ng kaunting pagluluto lamang o subukang gumamit ng microwave o 
magluto sa labas sa ihawan. 
 
Paandarin ang dishwasher at washing machine sa gabi kung kailan mas malamig, at gamitin lamang kapag puno 
ito. Pag-isipang patuyuin sa hangin ang mga pinagkainan at mga damit. 
 
*Pinagmulan: energy.gov/energysaver/articles/stay-cool-and-save-money-all-summer-long 
 
Cookin' with Kilowatts  
Gusto ng City Light na pag-isipan mo ng panibagong paraan ang iyong pinakamalikhain at pinakamasarap mong 
recipe upang maging matipid ito sa kuryente. Hinahamon ka ng aming Cookin’ with Kilowatts Contest na 
gumawa o gumamit ng recipe na karaniwan mong niluluto sa isang electric oven o electric stovetop sa isang 
paraan ng pagluluto na gumagamit ng mas kaunting kuryente. Para sa mga panuntunan, premyo, impormasyon 
tungkol sa paligsahan at upang isumite ang iyong recipe, pumunta sa Energysolutions.seattle.gov/CWK. 
 
Makatatanggap ang mga mananalong recipe ng mga premyo kabilang ang mga gift card mula sa Sea Wolf 
Bakers. Itatampok din sila sa ikaapat na edisyon ng Cookin' with Kilowatts Cookbook. Makatatanggap ang lahat 
ng sasali ng maliit na regalo bilang pasasalamat. 
 
Mahusay na nakatitipid ng kuryente at pera ang pagluluto, ngunit hindi nito kailangang tipirin ang sarap! Gaya 
ng iyong nakikita sa chart, kalahati ng nagagamit ng oven ang nagagamit na kuryente ng isang crockpot! 
 
APPLIANCE TEMPERATURA  TAGAL  ENERHIYA GASTOS 
Electric Oven 350 F (176.67 C) 1 Oras  2.0 kWh 25¢ 
Toaster Oven 425 F (218.33 C) 50 Min  .95 kWh 12¢ 
Crock Pot 200 F (93.33 C)  7 Oras  .7 kWh  9¢ 
Microwave High (Mataas)  15 Min  .36 kWh 5¢ 
Solar Oven Hot (Mainit)  Nag-iiba Araw  Libre 
Rice Cooker Regular   30 Min  .7 kWh  4¢ 
Instant Pot High (Mataas)  15 Min  .36 kWh 5¢ 
 
 
 
 

http://energy.gov/energysaver/articles/stay-cool-and-save-money-all-summer-long
http://energysolutions.seattle.gov/CWK


Ayusin ang iyong tahanan. Manatiling presko. Magtanim ng puno. 
Habang dinaranas na naman natin ang tag-init sa Seattle, ito na marahil ang oras upang pag-isipan ang 
pagtatanim ng puno upang palamigin ang iyong bahay para sa mga susunod na tag-init. Makatutulong ang 
madiskarteng pagtanim ng mga puno sa pagpapalamig ng iyong bahay at pagpapabuti ng pagtitipid sa kuryente 
nito. 
Maraming benepisyo ang mga puno. Nakababawas ito ng stormwater runoff (pag-agos ng tubig dahil sa ulan), 
nakabubuti ng kalidad ng hangin, nakakapagpataas ng presyo ng bahay at lupa at nakakapagtaguyod ng 
kalusugan ng tao. Ang isang puno ng deciduous (lagas-dahon)—iyong nalalagasan ng dahon sa panahon ng 
taglamig—na nakatanim sa kanlurang bahagi ng iyong tahanan ay kayang magbigay ng lilim sa iyong tahanan 
tuwing tag-init at magbigay-daan sa sikat ng araw na painitin ito sa taglamig. Dumarami ang mga benepisyo ng 
puno sa pagbibigay ng lilim at pagpapalamig habang lumalaki ito. Hindi lamang mas malamig at mas 
komportable tuwing tag-init ang isang bahay na tipid sa kuryente at may dalawang puno na 25 talampakan (7.62 
metro) ang taas, ngunit ayon sa USDA Forest Service (Serbisyong Pangkagubutan ng Estados Unidos)*, maaari 
rin itong makabawas ng gastos sa pagpapalamig ng tahanan ng 36 na porsiyento. Tandaan na para sa lilim mula 
sa mga puno sa ating lugar, west is best. Konsultahin ang tree book ng City Light para sa mga patnubay sa 
pagtatanim malapit sa mga kagamitan ng mga utility at mga linya ng kuryente. 
 
*Pinagmulan: “Western Washington and Oregon Community Tree Guide: Benefits, Costs and Strategic Planting,” 
Center for Urban Forest Research, USDA Forest Service 
 
Pangkaligtasang Tip Mula Sa Field 
"Bago simulan ang mga gawain sa bakuran ngayong taon, tumawag bago kayo maghukay. I-dial ang 8-1-1 
upang tumawag ng mga tauhan na hahanap ng mga utility sa ilalim ng lupa. Ang pinakamagandang bagay? 
Libre ito!" 
-Michael Clark, 
Denny Substation 
Tagapamahala ng Programa 
 
Nagtatrabaho sa Inyong Komunidad 
May mga tauhan ang Seattle City Light sa mga komunidad na ito na nagsisikap na magbigay ng maaasahang 
serbisyo: 

 
• Arroyo/South Arbor Heights: Pagkakabit ng mga tubo sa ilalim ng lupa, hanay ng mga arko at mga ilaw sa 
kalye upang mapalitan ang nalulumang imprastraktura;  
 
• Pioneer Square: Paglalagay ng mga tubo sa ilalim ng lupa sa Occidental Alley upang maging mas maaasahan 
ang kuryente; 
 
• Laurelhurst (sa at malapit sa Webster Point): Paglalagay ng bagong kable ng kuryente upang mas maging 
maaasahan; 
 
• Roy Street Loop (SE (Timog-Silangan) ng Lake Union): Pagkonekta sa mga customer sa sistema ng network sa 
ilalim ng lupa upang maging mas maaasahan. 
 

Hindi kumpleto ang listahang ito. Para sa mga detalye, pumunta sa seattle.gov/light/atwork at mag-click sa 
orange na cone upang matuto tungkol sa mga indibidwal na proyekto.  



Alamin kung magkano ang nagagastos mo sa iyong paggamit ng kuryente.  
Paano nakakaapekto ang paggamit mo ng kuryente sa iyong bill? Kung iisipin, para lang itong grocery shopping. 
Ikaw ang magdedesisyon kung ano ang ilalagay mo sa iyong cart. Ang bawat bagay ay maaring kaunting dolyares 
lamang, pero kapag nailagay mo itong lahat sa iyong cart, NAGPAPATONG-PATONG ITONG LAHAT! 
 
Ang paggamit sa mga karaniwang gamit sa bahay na ito ay karaniwang dumadagdag hanggang $77.00 sa 
kabuuang bill na dalawang beses sa isang buwan. Magandang magkaroon ng air conditioner tuwing tag-init, 
ngunit karaniwang nakadadagdag ito ng $40.00 sa iyong bill dalawang beses sa isang buwan. 
 
Kung alam mo kung magkano ang iyong paggamit sa kuryente, maaari kang magdesisyon kung ano ang 
gagamitin. Kwentahin kung gaano kadami ang iyong ginagastos sa bawat gamit sa iyong bahay at maghanap ng 
mga tip para makatipid ng kuryente sa: energysolutions.seattle.gov/IAAU-LR. 
 
I-FOLLOW KAMI SA SOCIAL MEDIA! 
Alamin ang mga pinakabago tungkol sa City Light, mula sa mga pagkawala ng kuryente hanggang sa mga fun fact 
tungkol sa utility sa social media! 
I-follow, i-like, at i-share! 
twitter.com/SEACityLight 
facebook.com/SeattleCityLight 
youtube.com/SeattleCityLight 
 
700 Fifth Avenue 
PO Box 34023 
Seattle, WA 98124-4023 
seattle.gov/light 
Mga tanong, komento, o suhestyon? Tumawag sa (206) 684-3000. 
Patnugot: Nathan MacDonald, nathan.macdonald@seattle.gov 
Available din ang newsletter sa Spanish, Vietnamese, Chinese, Somali, Tagalog at Korean online, o tumawag sa 
(206) 684-3000. 

